
Ndɔ joo go’tɨ, taa nan to Kana’tɨ kɨ Galile. Kon Jeju 
in low’ə’tɨ non, ningə ɓari Jeju in kɨ njendo’gɨ lə’ne 
low’ə’tɨ tɔ.



Dɔ gangɨ lo madɨ ə, yiwi kandɨ nju goto. Ə kon Jeju el’ə 
ene: «De’gɨ anyinan yiwi tigə.» Ningə kon’a el nje lowə 
nya’gɨ ene: «Nya ri kɨ el’se ə rai.»



Jeju el nje ra kulə’gɨ ene: «Mbəli mann me 
gum’tɨ kin adɨ rosɨ» ningə mbəli mann 
me’ə’tɨ adɨ rosɨ njir. Ningə Jeju el’de ene: 
«Ɔdi nga, ə awi adɨ njekində kum’ne go 
nyakusɔ’gɨ’tɨ,» ə ɔdi awi adi’ə.



Njekində kum’ne go nyakusɔ’tɨ ɔdɨ mann kɨ təl yiwi 
kandɨ nju kakin ta’ne’tɨ. Gər lo kɨ yiwi kandɨ nju kin 
te’tɨ el, nan nje ra kulə’gɨ 
kɨ ɔdi yiwi kandɨ nju kin 
gəri majɨ. Nje kində 
kum’ne go nyakusɔ’tɨ 
ɓar nje taa dene
el’ə ene:



«De’gɨ in nje kadɨ yiwi kandɨ nju kɨ nəl de’gɨ anyinan 
kete, adɨ lokɨ de’gɨ anyinan adɨ ra’de ɓay taa təli dɔ in kɨ 
nəl el’tɨ, nga in ra bann 
ə ingəm yiwi kandɨ nju kɨ 
nəl adɨ isɨ bitɨ dɔ kadɨ 
kɨ ne kin wa?»



In kin ə in nyakɔjɨ lə Jeju kɨ dɔkete kɨ 
ra Kana’tɨ, dɔnangɨ Galile’tɨ. Nga a 
ra ɔjɨ’n tɔjɨ lə’ne, ningə 
njendo’gɨ li’ə uni me’de.



Go’tɨ, Jeju aw me kəy’tɨ lə Piyər ningə, 
oo məm’ə kɨ dene to nanga, rɔ’a on por 
rigɨ rigɨ.



Ə Jeju ɔdɨ ji’ə, ningə, rɔ’a kɨ kete tingə ngayn kakin, təl 
sɔl, adɨ ingə lapiya. Go’tɨ, ində taa ra nyakusɔ adɨ Jeju. 



Lokɨ lo sɔl, go kadɨ kur’tɨ, de’gɨ rei kɨ njemonyi’gɨ kɨ de’gɨ 
pətɨ kɨ ndil’gɨ kɨ majel, rai’de, rɔ Jeju’tɨ.
De’gɨ pətɨ kɨ me ɓebo’tɨ 
kawinan kɨ takəy’tɨ, 
takəy’tɨ.



Jeju adɨ lapiya de’gɨ ngayn kɨ monyi kɨ dangɨ dangɨ 
ra’de, ta tuwə ndil’gɨ kɨ majel ngayn dɔ’de’tɨ kɔ tɔ. Ningə, 
adɨ tarow, ndil’gɨ kɨ majel kadɨ eli ta’a el, tadɔ gəri’ə ɓətɨ. 



Ningə bulə de’gɨ pətɨ sangi kadɨ n’ɔdi rɔ’a, tadɔ tɔgɨ madɨ 
isɨ te rɔ’a’tɨ adɨ’de lapiya. 



De’gɨ madɨ rei kɨ de kɨ njerɔkoy njururu rɔ’a’tɨ. Dingəm’gɨ 
sɔ, ə oti’ə.



Lo kadɨ awi si’ə, iləi’ə non Jeju’tɨ goto, 
tadɔ, de’gɨ uwəi lo ndingɨ ndingɨ. In be ə, 
ali taa, ndu’i dow dɔ kəy, sɔw 
dɔ lo kɨ Jeju sɨ’tɨ, ningə kɨ bolo 
kakin ə, iləi nje monyi kɨ nya 
kotɨ njemonyi’gɨ kɨ 
dɔi kulə’tɨ, 
non Jeju’tɨ.



Lokɨ Jeju oo kunme 
lə’de ningə, el de kɨ rɔ’a 
oy njururu kakin ene: 
«Ngonn’m, majel’gɨ 
lə’i in kɨ k’inyə go 
kɔ.» Ningə, Jeju el 
njerɔkoy njururu 
ene: «Ində taa, 
un tuwə lə’i, 
ə aw ɓe.»



Jeju ala me to’tɨ, ningə 
njendo’gɨ li’ə alai go’ə’tɨ.
Ningə nyɨ, nəl kibo ngayn 
uwə’de bus dɔ ba’tɨ, adɨ 
to aw to nduyi mann. 
Lo’tɨ kin, Jeju isɨ to ɓi.



Ə Jeju el’de ene: «Ra bann ə ɓoli be wa? In de’gɨ kɨ 
kunme lə’se in nden ba.» Ningə Jeju ində taa, ndangɨ 
nəl ingɨ kɨ ba, adɨ lo təl to jijiji. Nya kin ətɨ de’gɨ ɓol 
ngayn, adɨ eli eyina: «De’ə inɓe kam in de kɨ 
bann ə, nəl’gɨ kɨ ba’gɨ kaa təli 
rɔ’de go ta’tɨ li’ə be wa?» 



40 60

Tadɔ Luwə ndigɨ de’gɨ kɨ dɔnangɨ’tɨ ne 
ngayn, ə adɨ’de Ngonn’ne kɨ kojɨ 

kareba, kadɨ de kɨ ra kɨ un me’ne ə, 
kadɨ de’ə kin tujɨ kɔ el, nan 

kadɨ isɨ kɨ dɔ’ne taa 
bitɨ kɨ non’tɨ.



Rɔman’gɨ 3:23 de’gɨ pətɨ in njeramajel’gɨ, 
adɨ tɔɓar lə Luwə nal’de.

Rɔman’gɨ 6:23 Tadɔ nyakugə ɓangɨ majel in koy, ningə nya 
kadɨ kɨ Luwə adɨ’je kare in kajɨ kɨ bitɨ kɨ non’tɨ, me tɔ Jeju 

Kirisitɨ kɨ Burəɓe lə’je.

Ebirə’gɨ 9:27 Ningə in kɨ kində dɔ’a dana kete, 
kadɨ de kɨ ra ra a oy nja kare par, ningə go koy’o’tɨ, 

Luwə a gangɨ ta dɔ’a’tɨ.
Epejɨ’gɨ 2:8,9 In takul memajɨ kɨ gorow lə kunme ə, ingəi 

kajɨ um in kigo kɔjɨ ta ra’tɨ lə’se el. Nan in Luwə ə adɨ’se kajɨ 
kin kare. Kajɨ kin in kɨ takul kulə ra’se madɨ kɨ majɨ el. In be 

el, kadɨ de madɨ ində’n kadɨ’ne el.

Rɔman’gɨ 10:9,10 Tokɨ rɔta’tɨ, re ta te ta’i’tɨ tokɨ Jeju in 
Burəɓe, ə re un me’i tokɨ Luwə un’ə taa dann njekoy’gɨ’tɨ 
ningə, a ingə kajɨ. Tadɔ kunme kɨ in ngarme’de’tɨ ə Luwə 

a ɔr ta dɔ de’tɨ, ningə ta kɨ te ta de’tɨ ə a ajɨ’de tɔ.



Jan 3:16,17 Tadɔ Luwə ndigɨ de’gɨ kɨ dɔnangɨ’tɨ ne ngayn, 
ə adɨ’de Ngonn’ne kɨ kojɨ kareba, kadɨ de kɨ ra kɨ un 

me’ne ə, kadɨ de’ə kin tujɨ kɔ el, nan kadɨ isɨ kɨ dɔ’ne taa 
bitɨ kɨ non’tɨ. Nya kɨ kadɨ de gər, Luwə ulə Ngonn’ne 

dɔnangɨ’tɨ kadɨ gangɨ’n ta dɔ de’gɨ’tɨ kɨ dɔnangɨ’tɨ el, nan 
ulə si’ə kadɨ ajɨ’de!

1 Jan 5:11-13 Najɨ kɨ man kɨ kadɨ jɨ gəri majɨ in kajɨ kɨ bitɨ 
kɨ non’tɨ kɨ Luwə adɨ’je kin. Ningə in kajɨ kɨ adɨ’je kɨ takul 
Ngonn’o. De kɨ in me Ngonn’tɨ ingə kisikidɔtaa, nan de kɨ 

in me Ngonn lə Luwə’tɨ el, kisikidɔtaa li’ə goto.
Nga ningə, kɨ ne kin, m’ndangɨ makitu kin m’adɨ’se, in kɨ 

uni me’se adi Ngonn lə Luwə, kadɨ in gəri tokɨ ingəi kajɨ kɨ 
bitɨ kɨ non’tɨ.

